Ձև N 3 
ՀՀ ֆինանսների նախարարություն
________________________________________ 
(ՀՀ պետական կառավարման համակարգի մարմնի անվանումը



ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔԻ ՆԱԽԱԳԾԻ

	1. ՀՀ պետական եկամուտների կոմիտե 
	06.05.2025թ.

	
	 N 01/3-3/29861-2025

	1. Առաջարկվում է խմբագրել ՀՀ հարկային օրենսգրքի 109-րդ հոդվածի 4-րդ մասի 1-ին կետի «բ3» ենթակետը՝ պետության կողմից ֆինանսավորվող ծրագրերի շրջանակներում որպես ձեռք բերված, կառուցված, ստեղծված կամ մշակված ակտիվների գծով արդեն իսկ կատարված ծախսերի փոխհատուցում ստացված նպատակային դրամական միջոցների եկամուտ համարվելու առանձնահատկությունները՝ կիրառելով ոչ միայն բացառապես գյուղատնտեսական արտադրանք արտադրող շահութահարկ վճարողների նկատմամբ, այլ ցուցաբերել համակարգային մոտեցում՝ առանձնահատկությունները կիրառելով ընդհանրապես ցանկացած ոլորտի (առողջապահություն, կրթություն, գիտություն և այլն) շահութահարկ վճարողների նկատմամբ, որոնց մոտ առկա են պետության կողմից ֆինանսավորվող ծրագրերի շրջանակներում արդեն իսկ ձեռք բերված, կառուցված, ստեղծված կամ մշակված ակտիվների գծով կատարված ծախսերի որպես փոխհատուցում ստացված նպատակային դրամական միջոցներ։
	Ընդունվել է:
Նախագծում կատարվել է համապատասխան փոփոխություն:


	2. Հաշվի առնելով ՀՀ հարկային օրենսգրքի 126-րդ հոդվածի 1-ին մասը, որի համաձայն մինչև 2026թ․ դեկտեմբերի 31-ը ներառյալ գյուղատնտեսական արտադրանքի արտադրությամբ զբաղված շահութահարկ վճարողները ազատվում են շահութահարկի վճարումից իրենց կողմից գյուղատնտեսական արտադրանքի իրացումից ստացվող եկամտի, ինչպես նաև այլ ակտիվների իրացումից ստացվող և այլ եկամուտների մասով, եթե այլ ակտիվների իրացումից ստացվող և այլ եկամուտների տեսակարար կշիռը համապատասխան հարկային տարվա համախառն եկամտի մեջ չի գերազանցում 10%-ը, մյուս կողմից՝ պետության կողմից ֆինանսավորվող ծրագրերի շրջանակներում գյուղատնտեսության ոլորտի տնտեսավարող սուբյեկտների կողմից ներգրավված վարկերի տոկոսները պետության կողմից սուբսիդավորվելու դեպքում սուբսիդավորվող գումարները հանդիսանում են եկամուտ և համախառն եկամտի 10%-ը գերազանցելու դեպքում վերջիններիս մոտ կարող է առաջանալ շահութահարկ վճարելու պարտավորություն, հետևաբար՝ առաջարկվում է նախագծով կարգավորել նաև մինչև 2026թ․ դեկտեմբերի 31-ը ներառյալ գյուղատնտեսական արտադրանքի արտադրությամբ զբաղված շահութահարկ վճարողների համար պետության կողմից ֆինանսավորվող ծրագրերի շրջանակներում վարկերի տոկոսների սուբսիդավորվող գումարների եկամուտ համարվելու հետ կապված հարաբերությունները։
	Ընդունվել է:
Նախագծում կատարվել է համապատասխան լրացում:

	2. ՀՀ էկոնոմիկայի նախարարություն 
	12.05.2025թ.

	
	 N 01/10059-2025

	Նախագծի վերաբերյալ դիտողություններ և առաջարկություններ չկան:
Միաժամանակ, հաշվի առնելով գյուղատնտեսության ոլորտի առանձնահատկությունները և տնտեսվարողների կողմից դրույթի ճշգրիտ կիրառման հարցում աջակցության տրամադրման անհրաժեշտությունը, առաջարկվում է քննարկել եկամուտների հաշվառման համապատասխան մեթոդական ուղեցույց մշակելու հնարավորությունը։ 
	Ընդունվել է ի գիտություն:
Միևնույն ժամանակ, գտնում ենք, որ առանձին մեթոդական ուղեցույց մշակելու անհրաժեշտությունը բացակայում է՝ նկատի ունենալով նաև այն հանգամանքը, որ ըստ անհրաժեշտության հարկային օրենսդրության առանձին դրույթների կիրառության վերաբերյալ ՀՀ պետական եկամուտների կոմիտեի կողմից տրամադրվում են իրազեկումներ: 


	3. ՀՀ արդարադատության նախարարություն 
	01.09.2025թ.

	
	 N /27.0.01/38882-2025

	1. Նախագծի 1-ին հոդվածով նախատեսվող լրացմամբ պայմանավորված՝ Նախագծով անհրաժեշտ է նախատեսել դրույթ, որի համաձայն Հայաստանի Հանրապետության հարկային օրենսգրքի 108-րդ հոդվածի 1-ին մասի 26-րդ կետում «։» կետադրական նշանն անհրաժեշտ է փոխարինել «․» կետադրական նշանով։ Նույն դիտարկումը վերաբերում է նաև Նախագծի 3-րդ հոդվածին, որով նախատեսվող լրացմամբ պայմանավորված՝ անհրաժեշտ է Հայաստանի Հանրապետության հարկային օրենսգրքի 112-րդ հոդվածի 1-ին մասի 20-րդ կետում «։» կետադրական նշանը փոխարինել «․» կետադրական նշանով։
	Ընդունվել է:
Նախագծում կատարվել են համապատասխան շտկումներ:

	2. Նախագծի 4-րդ հոդվածից անհրաժեշտ է հանել «(ծագող)» բառը։
	Ընդունվել է:
Նախագծում կատարվել է համապատասխան շտկում:

	4. ՀՀ վարչապետի աշխատակազմի իրավաբանական վարչություն
	15.10.2025թ.

	
	 N 02/16.20/33169-2025

	1. Նախագծի 4-րդ հոդվածի համաձայն՝ օրենքն ուժի մեջ է մտնում պաշտոնական հրապարակմանը հաջորդող օրվանից և կիրառվում է 2024 թվականի հունվարի 1-ից հետո ծագած հարաբերությունների նկատմամբ, մինչդեռ հիմնավորման մեջ պարզաբանված չէ օրենքին հետադարձ ուժ տալու անհրաժեշտությունը, որի պարագայում օրենքի 4-րդ հոդվածի իրավաչափությունը հնարավոր չէ գնահատել:
	Ընդունվել է:

